
Annotatsiya 

Ushbu maqolada mamlakatimizda raqamli iqtisodiyotni va kichik biznesni 

rivojlantirish tamoyillari hamda usullari oʻrganilgan. Bunda mamlakatning ijtimoiy-

iqtisodiy rivojlanishida iqtisodiyotni raqamlashtirish muhim ahamiyat kasb etishi 

yoritilgan. Kichik biznes subyektlaring raqamli texnologiyalardan foydalanishni 

rivojlantirish yuzasidan ilmiy-nazariy qarashlar bayon qilingan. Kichik biznes 

subyektlarining raqamli texnologiyalardan foydalanishni rivojlantirish boʻyicha ilmiy 

taklif va tavsiyalar ishlab chiqilgan. 

Kalit soʻzlar: kichik biznes, boshqaruv, raqamli iqtisodiyot, raqamli 

texnologiyalar, innovatsion iqtisodiyot, raqamlashtirish, kichik biznes reabilitatsiyasi. 

Аннотация 

В данной статье изучены принципы и методы развития цифровой 

экономики и малого бизнеса в нашей стране. Подчеркнуто, что цифровизация 

экономики имеет большое значение в социально-экономическом развитии 

страны. Представлены научно-теоретические взгляды на развитие 

использования цифровых технологий субъектами малого предпринимательства. 

Разработаны научные предложения и рекомендации по развитию использования 

цифровых технологий субъектами малого предпринимательства. 

Ключевые слова: малый бизнес, менеджмент, цифровая экономика, 

цифровые технологии, инновационная экономика, цифровизация, реабилитация 

малого бизнеса. 

Abstract 

This article examines the principles and methods of development of the digital 

economy and small business in our country. It was emphasized that the digitalization 

of the economy is of great importance in the socio-economic development of the 

country. Scientific and theoretical views on the development of the use of digital 

technologies by small businesses are presented. Scientific proposals and 

recommendations on the development of the use of digital technologies by small 

businesses have been developed. 

Keywords: small business, management, digital economy, digital technologies, 

innovative economy, digitalization, rehabilitation of small business. 

KIRISH 

Jahon miqyosida ilgʻor rivojlangan mamlakatlarda kichik biznes subʼyektlari 

korxonalarning umumiy sonining qariyb 90 foizini, milliy daromadning 40 foizgacha 

hissasini, jumladan Yevropa Ittifoqida ish oʻrinlarining 20 foizni va qoʻshilgan 

qiymatning 18 foizini  taʼminlab bermoqda. Kichik biznes tomonidan yaratilgan ish 

oʻrinlari, rasmiy yaratilgan 10 ta ish oʻrinlaridan 7 tasini tashkil qilishi dunyo 

mamlakatlarida kichik biznesni yanada rivojlantirishni, ularda moliyaviy boshqaruvni 

samarali tashkil etish va moliyaviy resurslardan unumli foydalanish bilan bogʻliq 

iqtisodiy faoliyatini barqaror rivojlantirishni yanada ragʻbatlantirmoqda[1]. Xususan, 

mamlakatimizda Oʻzbekiston Respublikasi Prezidentining “Raqamli Oʻzbekiston – 

2030” strategiyasini tasdiqlash va uni samarali amalga oshirish chora-tadbirlari 

toʻgʻrisida”gi farmoniga muvofiq iqtisodiyot tarmoqlari va hududlarini 

raqamlashtirish, davlat axborot tizimlari va elektron xizmatlarni joriy etish, 

shuningdek, raqamli texnologiyalardan keng foydalanishni taʼminlash boʻyicha xalq 

taʼlimi, davlat xizmatlari, sud, moliya va bank tizimida kompleks chora-tadbirlar 

amalga oshirilmoqda[2]. Shu bilan birga, raqamli iqtisodiyot va elektron hukumatning 

rivojlanish holatini samarali reyting baholash tizimi hamda uni amalga oshirishning 

idoralararo mexanizmining yoʻqligi iqtisodiyot tarmoqlari va hududlarni raqamli 

transformatsiyasi hozirgi holatini chuqur tahlil qilishga toʻsqinlik qilmoqda. 

Vaholanki, jahon iqtisodiyotidagi raqobatlashuv jarayonlarining keskinlashuvi 

kichik biznes subyektlari faoliyatida zamonaviy moliyaviy boshqaruv usullarini joriy 

etishni, jumladan pul oqimlarini optimal boshqarish hamda moliyaviy resurslardan 

foydalanish samaradorligini oshirishni dolzarb masala ekanligidan dalolat beradi. 

ADABIYOTLAR SHARHI 

Hozirgi zamon iqtisodiy adabiyotlarida kichik biznes va xususiy tadbirkorlik 

subyektlari faoliyati toʻgʻrisida yagona ilmiy taʼrifga kelingani yoʻq. Masalan, 

A.Busigin xususiy sektorga foyda (daromad) olish maqsadidagi iqtisodiy faollikning 

maxsus turi sifatida taʼrif beradi. Bu faoliyatining maqsadi deb, shunday  tovarni  ishlab 

chiqarish va sotishni tushunadiki, u bozorda talabga ega boʻlib, tadbirkorga foyda 

keltirishi lozim boʻlsin[3]. U kichik biznesni iqtisodiy faol soha deb hisoblab, buning 

asosini foyda olishga yoʻnaltirilgan maqsadli faoliyat, tadbirkorlik faolligini esa, foyda 

olish maqsadida mahsulot ishlab chiqarish va sotish boʻyicha faoliyatning oʻzini 

tushunish tarzida ifodalaydi. Natijada, kichik biznes tushunchasining mazmuni 

bozorda talabga ega boʻlgan mahsulotni ishlab chiqarish va sotish boʻyicha maqsadli 

faoliyatni anglatadi. Xorijiy iqtisodchi olim M.Yunus tomonidan kichik biznes 

subyektlarini moliyaviy qoʻllab-quvvatlash borasida fikr bildirilgan holda yangi 

faoliyat boshlagan kichik biznes subyektlarini kreditlashda asosiy eʼtibor 

kreditlashning ijtimoiy samarasiga qaratilishi kerakligini taʼkidlagan[4]. Kichik biznes 

subyektlarining moliyaviy imkoniyatlari kengaygandan soʻngra bozor stavkalarida 

beriladigan kreditlarga boʻlgan talabning oshishi mazkur olim tomonidan qayd etilgan. 

F.Allen D.Galelar esa kichik va oʻrta biznes subyektlari faoliyatini 

moliyalashtirishning ikki tizimi – banklar faoliyatiga asoslangan tizim va moliya 

bozorlariga asoslangan tizimning mavjudligini eʼtirof etishadi va bunda birinchi 

tizimning nisbatan muhim ahamiyat kasb etishini taʼkidlashadi[5]. L.V. Lapidus oʻz 

tadqiqotlarida raqamli texnologiyalar evolyutsiyasi taʼsiri ostida biznes modellarini 

oʻzgartirish nuqtai nazaridan elektron biznes va elektron tijoratni boshqarish boʻyicha 

nazariy qoidalar va amaliy tavsiyalar ishlab chiqilgan[8]. 



2025-YIL 16-OKTABR MAXSUS SON  

  

WWW.MARKETINGJOURNAL.UZ 545 

 

   ILMIY, AMALIY VA OMMABOP JURNAL  

 

Shuningdek, axborotlashtirish va raqamlashtirish jarayonini iqtisodiyot sohasida 

takomillashtirish boʻyicha mahalliy olimlarimizdan J.X.Kambarov, 

N.J.Maxmudovalar oʻzining ilmiy ishlarida sanoat iqtisodiyoti telekommunikatsiya 

qoidalarini belgilashda, texnik standartlarni belgilashda tadqiqot va innovatsiyalarni 

qoʻllab — quvvatlashda muhim rol oʻynadi, bu esa oʻz navbatida innovatsion 

iqtisodiyotning yangi sektori-raqamli bozorni paydo boʻlishiga yordam berdi degan 

fikrlarni bildirgan[6]. Shuning uchun, zamonaviy raqamli inqilob asosan bozor va 

texnologik yangiliklar bilan bogʻliq. Ishlab chiqarish faoliyati va xizmatlarining 

aksariyati axborot texnologiyalari orqali olingan. Bu asr axborotni axborotlashtirish va 

raqamlashtirish asriga aylandi. Shuningdek, I.Yu.Umarov tomonidan yozilgan ilmiy 

maqolada raqamli iqtisodiyot sharoitida innovatsion boshqarishda biznes 

samaradorligini oshirish yoʻllari boʻyicha taklif va tavsiyalar ishlab chiqilgan[7]. 

Shohruh Rahmat tomonidan “Raqamli transformatsiya — bu kompaniyaning biznes 

jarayonlariga yangi texnologiyalarni joriy etish usuli boʻlib, unda raqamli 

texnologiyalaridan biznes faoliyatini oʻzgartirish va yaxshilash uchun foydalaniladi. 

Buning hisobiga uning miqyosi kengayib, yanada samarali va daromadliroq 

boʻladi”[10]. 

Shuningdek, Oʻzbekiston Respublikasini yanada rivojlantirish strategiyasini 

amalga oshirish Davlat dasturida[2]: “Raqamli iqtisodiyot ishlab chiqarishning asosiy 

omili raqamli maʼlumotlar, katta hajmlarni qayta ishlash va tahlil natijalarini qoʻllagan 

holda, anʼanaviy boshqaruv shakllari bilan taqqoslaganda, turli xil ishlab chiqarish, 

texnologiyalar, uskunalar, saqlash, sotish, tovar va xizmatlarni yetkazib berish 

samaradorligini sezilarli darajada oshirishi mumkin” degan fikr bildirilgan. 

Kichik biznesda raqamli texnologiyalarni qoʻllash orqali mahsulot ishlab 

chiqarish (xizmat koʻrsatish) mijozlarga xizmat koʻrsatish sifatini oshirishga 

qaratilgan. Kichik biznes subyektlarini rivojlanish uchun zamonaviy raqamli 

texnologiyalarga muhtoj. Biznesni yuritishning anʼanaviy strategiyalaridan raqamli 

biznes strategiyalariga inqilobiy oʻtish tufayli kichik biznes subyektlarining oʻzaro 

raqobatchilarga nisbatan sezilarli afzalliklarga ega boʻladi. Biroq qatʼiy harakat qilish 

zarur. Yangi jarayonlarning baʼzilari tez va samarali ishga tushiriladi, boshqalari esa 

uzoq muddatli oʻzgarishlarga olib kelishi va hatto qisqa masofalarda buzilishlarni 

keltirib chiqarishi mumkin. Misol uchun, baʼzi mijozlar innovatsiyalarni qabul qilishni 

istamasliklari sababli rad etishadi. Biroq raqamli transformatsiyaga toʻgʻri yondashish 

va samarali vositalarni joriy etish kompaniyani “raqamlashtirish” va uning 

imkoniyatlarini kengaytirishga yordam beradi.  

Yuqoridagi bir qator iqtisodchi olimlarning fikrlarini inobatga olgan holda 

bugungi kunda kichik biznes subyektlarining investitsion faoliyatini kengaytirilishini 

yanada ragʻbatlantirish, iqtisodiyot tarmoqlarini modernizatsiya qilish, texnik va 

texnologik qayta jihozlashga yoʻnaltirilgan uzoq muddatli investitsiya loyihalarini 

moliyalash hajmlarini oshirish, raqamli transformatsiyasining resurs bazasini 

mustahkamlash lozim. 

METODOLOGIYA 

Kichik biznes subyektlarining raqamli texnologiyalardan foydalanish usullarini 

rivojlantirishga oid nazariy bilimlarning shakllanish bosqichlarini tadqiqot qilish 

jarayonida tizimli tahlil, induksiya-deduksiya, mantiqiy va taqqoslama tahlil qilish, 

kompleks baholash, guruhlash kabi usullardan foydalanilgan. 

TAHLIL VA NATIJALAR 

Raqamlashtirish jarayonini ancha avval boshlangan mamlakatlarda pandemiya 

raqamli iqtisodiyotni, raqamli texnologiyalarni, elektron tijoratni rivojlantirishni, 

shuningdek, yetkazib berish xizmatlari va logistikani modernizatsiya qilishni 

jadallashtirdi. Mazkur soha nisbatan yaxshi rivojlanmagan mamlakatlarda ham 

pandemiya raqamlashtirishga boʻlgan ehtiyojni va talabni oshirib, ushbu jarayonlarni 

tezlashtirdi hamda yangi sharoitlarga moslashishni taqozo qildi. 

Bugun raqamli texnologiyalar barcha sohalarga va odamlar hayotiga jadal kirib 

boryapti. Mamlakatimizda ham raqamli iqtisodiyotni rivojlantirish eng muhim 

vazifaga aylangan. Prezidentimizning 2020-yil 28-apreldagi “Raqamli iqtisodiyot va 

elektron hukumatni keng joriy etish chora-tadbirlari toʻgʻrisida”gi qarorida 2023-yilga 

borib raqamli iqtisodiyotning mamlakat yalpi ichki mahsulotidagi ulushini 2, ushbu 

sohadagi xizmatlar hajmini 3 baravar oshirish, ular eksportini 100 million AQSH 

dollariga yetkazish vazifasi qoʻyilgan [11]. 

Statistik maʼlumotlarga koʻra, raqamli iqtisodiyotning mamlakatlar yalpi ichki 

mahsulotidagi ulushi AQSHda 10,9 foiz, Xitoyda 10 foiz, Hindistonda 5,5 foizini 

tashkil etadi. “Vouchercloud” portali tadqiqotchilari dunyodagi “eng aqlli” 25 davlat 

roʻyxatini eʼlon qildi. Oʻtkazilgan tadqiqot natijalariga koʻra, birinchi oʻrinni Yaponiya 

egallagan. Kunchiqar yurt tadqiqotning asosiy koʻrsatkichlari — Nobel mukofoti 

laureatlari soni, aholining oʻrtacha IQ (aql-zakovat) darajasi, maktablardagi 

oʻzlashtirish koʻrsatkich boʻyicha ham eng yuqori bahoga sazovor boʻldi[1]. 

Keyingi oʻrinlardan Shveysariya, Xitoy, AQSH va Niderlandiya joy oldi. Xitoy 

aholi aql-zakovat darajasi yuqori boʻlgani uchun uchinchi oʻrinni olgan boʻlsa, 

AQSHga toʻrtinchi oʻrinda joylashishiga Nobel mukofoti laureatlari soni yordam 

berdi. Janubiy Koreya, Tayvan va Singapur bilimli (aql-zakovatli) yoshlar soni 

boʻyicha yetakchi oʻrinlarda, ammo faqatgina Nobel mukofoti laureatlari soni kamligi 

sababli reytingda yuqorida joylasha olmadi. 

“McKinsey” ekspertlarining baholashi boʻyicha, bugungi kunda jahon YAIMning 

qariyb 10 foizi raqamli aktivlarga toʻgʻri keladi, shu bilan birga, ularni ishlab chiqish 

surʼati jahon iqtisodiy oʻsishining 30 foiziga teng. Raqamli aktivlarning rivojlanishi 

akselerator (tezlashtiruvchi) harakatiga oʻxshaydi. 

Shubhasiz, raqamli iqtisodiyot – kelajak. Milliy iqtisodiyot raqobatbardoshligi 

koʻp jihatdan raqamli iqtisodiyotning muhim tarkibiy qismi hisoblangan Sanoat 4.0 

inqilobiga moslashish, raqamli texnologiyalarni iqtisodiyotning barcha sohalariga, 

xususan kichik biznes subyektlari faoliyatiga joriy etishni qanchalik qisqa fursatda hal 

etishimizga chambarchas bogʻliq. Kichik biznes subyektlari faoliyatiga raqamli 

texnologiyalarni samarali tashkil etish raqamli texnologiyalar sohasida yetarli 

kompetensiyalarga ega boʻlgan yetuk kadrlarga borib taqaladi. Bu borada ham tizimli 

tadbirlar yoʻlga qoʻyilganligini taʼkidlash zarur. 

Shuningdek, bugungi kunda kichik biznes subyektlari barqarorligining muhim 

koʻrsatkichi ham hajm, ham vaqt boʻyicha ijobiy va salbiy oqimlar darajasi 

hisoblanadi. Bu, ayniqsa, kichik biznes subyektlari uchun muhim, chunki ularda yirik 

korxonalar kabi moliyaviy resurs va mablagʻlar zaxiralari mavjud emas. Ularning 

mohiyati kelajakdagi moliyaviy davrning har bir oraligʻida korxonalar toʻlov 

qobiliyatining yetarli darajasini bir vaqtning oʻzida taʼminlashdan iborat 

 
 

1-rasm. Kichik biznes subyektlari faoliyatidagi pul oqimlari1 

 

Raqamli iqtisodiyot sharoitida kichik biznes va xususiy tadbirkorlikning roli va 

oʻrni tobora mustahkamlanib borayotganini mazkur sohaga oid koʻrsatkichlarning 

ijobiy oʻzgarishlari dalolat beradi. Kichik biznes va xususiy tadbirkorlikni 

rivojlantirish borasidagi islohotlar natijasida yalpi ichki mahsulotda kichik biznes va 

xususiy tadbirkorlikning ulushi jami sanoat mahsulotlarining uchdan bir qismi, qishloq 

xoʻjaligi mahsulotlarining 98,1 foizi ishlab chiqarilmoqda. Ish bilan band jami 

aholimizning 74 foizdan ortigʻi mazkur tarmoqda mehnat qilmoqda. Maʼlumki, kichik 

biznes subyektlari faoliyatining asosiy afzalliklari orasida mobillik, oʻzgaruvchan 

bozor konyunkturasi sharoitlariga tez moslashish qobiliyati va kapital 

aylanuvchanligining yuqori tezligi kabilarni alohida ajratib koʻrsatish mumkin. Bu 

xususiyatlarning barchasi aynan savdo sohasiga xos boʻldi ushbu sohada faoliyat 

yurituvchi subyektlar faoliyatida koʻpdir. 

1-jadval 

Kichik tadbirkorlik (biznes) ning iqtisodiyot va uning asosiy tarmoqlaridagi 

ulushi[9] 

Koʻrsatkichlar 2017 - yil 2018 - yil 2019 - yil 2020 - yil 2021 - yil 

YaIM 65,3 62,4 56,0 55,7 54,9 

 
1 Muallif ishlanmasi 

Pul oqimlari 

Moliyaviy qoʻyilmalar 

Asosiy vositalar Aksiyalar chiqarish 

Mulkni sotish 

Naqd pulga sotish Kredit va qarzlarni 

qaytarsih 

soliqlar 

Dividen toʼlovlari 

Koʻrsatkichlar 2017 - yil 2018 - yil 2019 - yil 2020 - yil 2021 - yil 

Sanoat 41,2 37,4 25,8 27,9 27,0 

Qurilish 64,8 73,2 75,8 72,5 72,4 

Eksport 22,0 27,2 27,0 20,5 22,3 

Import 53,6 56,2 61,6 51,7 48,7 

Bandlik 78,0 76,3 76,2 74,5 74,4 

 

Yuqoridagi jadval maʼlumotlaridan koʻrinadiki, 2021-yilda iqtisodiyot 

tarmoqlarida kichik tadbirkorlik (biznes)ning sanoatdagi ulushi 27,0 foiz, qishloq, 

oʻrmon va baliqchilik xoʻjaligi – 96,7 foiz, qurilishda – 72,4 foiz, investitsiyada – 47,9 

foiz, savdoda – 82,1 foiz, eksportda – 22,3 foiz, importda – 48,7 foiz va xizmatlar 

sohasidagi – 51,5 foiz ulushi aniq koʻrsatilgan. 

Iqtisodiy faoliyat turlari boʻyicha eng koʻp kichik korxona va mikrofirmalar 

savdoda 38459 ta, sanoatda 19285 ta, qishloq, oʻrmon va baliqchilik xoʻjaligida 11710 

ta, qurilishda 6330 ta, yashash va ovqatlanishda 6621 ta, tashish va saqlashda 2642 ta 

tashkil etilgan. Mazkur qayd etilgan koʻrsatkichlardan koʻrish mumkinki, kichik biznes 

subyektlari milliy iqtisodiyotning muhim tarmoq va sohalarida asosiy ulushni 

egallagan holda ularning rivojida muhim oʻrin tutgan.  

Kichik biznes subyektlarining harakatchanligi, oddiy tashkiliy tuzilmasi, 

mablagʻlar aylanuvchanligining yuqori tezligi, inson va moliyaviy resurslarning 

taqchilligi, mulkdor va menejerning yagonaligi kabi anʼanaviy xususiyatlari bilan bir 

qatorda biznesni diversifikatsiya qilish imkoniyatining cheklanganligi va Start-up 

shaklida faoliyat olib borishni qoʻshimcha ravishda keltirishimiz mumkin. Shu bilan 

birga, ayrim xususiyatlar kichik biznes subyektlarida moliyaviy boshqaruv jarayoniga 

baʼzi hollarda ijobiy, baʼzi hollarda esa salbiy taʼsir koʻrsatadi. 

Kichik biznes subyektlarida biznesni diversifikatsiya qilish amaliyoti kamdan-

kam uchraydi. Yuqorida koʻrib chiqqanimizdek, kichik biznes subyektlarining 

aksariyat qismi savdo sohasida faoliyat yuritadi. Bundan tashqari, agar kichik biznes 

subyektlari savdo bilan shugʻullansa, unda, tartibga koʻra, bu bir xil guruh tovarlari 

savdosi boʻlib, uni toʻliq diversifikatsiya sifatida hisoblab boʻlmaydi. Bir tomondan, 

faoliyatning bir sohasida ishlash ushbu mahsulot bozorini, uning xususiyatlari va 

rivojlanish imkoniyatlarini batafsil oʻrganish orqali yuqori samaradorlikka erishishga 

imkon beradi. Boshqa tomondan, faoliyatni diversifikatsiyalash imkoniyatining 

cheklanganligi, iqtisodiy faoliyatning turli koʻrinishlari va yoʻnalishlarida faoliyat 

yuritadigan yirik xolding kompaniyasida boʻlgani kabi, uning tarkibiy qismlaridan 

birini emas, balki biznesni toʻliq yoʻqotish xavfini oshiradi. Bundan tashqari, 

diversifikatsiyaning yoʻqligi tashkilot faoliyatining asosiy turlari (operasion, 

investisiya, moliyaviy faoliyat) orasida ichki menejment nuqtai nazaridan ham 

namoyon boʻladi. 

2-jadval. 

Kichik biznes subyektlari faoliyati xususiyatlarining SWOT tahlili1 

Ichki 

muhit 

Kuchli tomonlar Kuchsiz tomonlar 

Mobillik, bozor konyunkturasi 

oʻzgarishlariga tezda moslashish 
Moliyaviy menejment sohasida 

salohiyatli inson resurslarining 

yetishmasligi Oddiy tashkiliy tuzilma 

Mablagʻlar aylanuvchanligining yuqori 

tezligi 
Moliyaviy resurslarning taqchilligi 

Mulkka egalik va boshqaruvchining yagonaligi 

Biznesni diversifikatsiyalash imkoniyatining cheklanganligi 

 Start-up shaklida faoliyat olib borish 

Tashqi 

muhit 

Imkoniyatlar Tahdidlar  

Davlat tomonida qoʼllab quvvatlash 

imkoniyati 
Yuqori raqobatning mavjudligi 

Faoliyatga taʼsir qiluvchi tashqi 

omillarning cheklangan miqdori 
Soliq yukining yuqoriligi 

 

Aksariyat kichik biznes subyektlari uchun investitsion va moliyaviy operatsiyalar 

boʻyicha faoliyat tizimli emas, balki bir martalik (zarur boʻlganda) amalga oshiriladi. 

Shu munosabat bilan moliyaviy boshqaruvda asosiy eʼtibor operatsion (asosiy) 

faoliyatga qaratiladi. Bundan tashqari, “Start-up” deb nomlangan yangi tashkil etilgan 

biznes loyihalarning aksariyati oʻzida nafaqat yangi tashkil etilgan yuridik shaxsni, 

balki kichik biznes subyektlariga tegishli qandaydir innovatsion biznes gʻoyani (yangi 

turdagi mahsulot, yangi savdo bozori, xizmat koʻrsatishning yangi shakli) ifodalaydi. 

Oldin muhokama qilingan xususiyatlarga oʻxshash “Start-up” shaklida faoliyat 

yuritish, baʼzi hollarda raqobatdosh ustunligi hisoblanadi va moliyaviy boshqaruvga 

ijobiy taʼsir koʻrsatadi yoki aksincha, kichik biznes subyektining moliyaviy holatiga 

salbiy taʼsir koʻrsatishi mumkin. Bir tomondan, muvaffaqiyatli biznes gʻoya bozor 

uchun yangiligi tufayli tezda amalga oshirilishi va aniq toʻlashi mumkin. 

Bir tomondan, muvaffaqiyatli biznes gʻoya bozor uchun yangiligi tufayli tezda 

amalga oshirilishi va samara keltirishi mumkin. Boshqa tomondan, biznes gʻoyaning 

muvaffaqiyatsiz boʻlishi, loyihaning talabga ega boʻlmasligi oqibatida kichik biznes 

subyektining yirik moliyaviy qiyinchiliklarga duch kelish riski xavfi yuqoridir. 

 
1 Muallif ishlanmasi 

Anʼanaga koʻra, kichik biznes subyektlarida moliyaviy boshqaruvning asosiy 

muammolaridan biri moliyaviy resurslarning yetishmasligi tufayli qoʻshimcha qarz 

mablagʻlarini jalb qilish zarurati hisoblanadi. Koʻplab tadqiqotlarda keltirilishicha, 

kichik biznes subyektlarida qarz kapitali mulkni shakllantirishning barcha 

manbalarining 85 foizini tashkil qiladi (2-rasm). 
 

 
 

2-rasm. Kichik biznes subyektlaridagi asosiy muammolar1 

 

Kichik biznes subyektlari faoliyatini raqamlashtirishning tezroq kirib kelishini 

xohlasak, raqamlashtirish taʼsirida turmushimizda turli qulayliklar paydo boʻlsin, 

desak, raqamlashtirish tatbigʻida, albatta, tizimli yondashuv lozim. Kichik biznes 

subyektlari faoliyatiga oʻn yildan buyon elektron hukumat tizimini kiritishga intilib 

kelamiz. Davlatimiz tomonidan amalga oshirilayotgan raqamlashtirishga oid dasturlar 

xalqimiz, qolaversa, tadbirkorlarimiz xohish-istaklarini toʻgʻri anglash imkonini 

beradi. Tabiiyki, ushbu dasturlarni yanada kengaytirish, takomillashtirish kerak. Biroq 

ayrim muammolar borki, ularning yechimini qisqa fursatda topish talab etiladi. 

Birinchidan, raqamlashtirish bu “maʼlumotlar ombori”dir, maʼlumotlar juda katta 

hajmdan iborat. Ikkinchidan, bizda “ulkan maʼlumotlar” oqimini boshqarish, saqlash 

va qayta ishlash turli platformalarni kengaytirish muhim. Uchinchidan, esa mazkur 

dasturlar ijrosini taʼminlashda amalga oshirish mexanizmlari hamda moliyalashtirish 

manbalari koʻrsatilgan boʻlsa-da, monitoring jarayonida jamoatchilik nazoratini 

kuchaytirilishi muhim, deb hisoblaymiz. 

Jahon bankining “Raqamli dividendlar” nomli tadqiqoti natijalari mamlakatlar 

iqtisodiyotini rivojlantirishda raqamli iqtisodiyotning naqadar dolzarb va muhim 

masala ekanligini koʻrsatadi. Xususan, internet tezligining 10 foizga yuqorilashi 

mamlakat YAIM oʻsishiga ham olib keladi. Rivojlangan davlatlarda bu koʻrsatkich, 

1,21 foizni tashkil etsa, rivojlanayotgan davlatlarda 1,38 foizni tashkil etadi. Demak, 

 
1 Muallif ishlanmasi 

Kichik biznes 

subyektlarifagi 

muammolar 

Yuqori soliq 

yuki 

Moliyalashtirish 

manbalarining 

yetishmasligi 

Raqamli texnologiyalarni 
yetarlicha qoʻllamaslik 

Eksport 

salohiyatining 

pastligi 

Samarasiz 

menejment 

tizimi 

internet tezligi 2 barobar oshadigan boʻlsa, YAIM hajmi ham qariyb 15 foizga 

oshishiga erishish mumkin. 

Raqamli iqtisodiyotning keng joriy etilishi ishlab chiqarish samaradorligining 

ortishida, yangi tarmoq va sohalarning rivojlanishida, xizmatlar sifati va ularni 

koʻrsatishning optimallashishida, iqtisodiyotning inson manfaatlariga xizmat qilishi va 

bu orqali hayot sifatining yaxshilanishida muhim hisoblanadi. 

 

2-rasm. Kichik biznes va xususiy tadbirkorlikni rivojlantirishda raqamli 

iqtisodiyotning afzalliklari1 

 

Raqamli texnologiyalar darajasining dinamik tarzda ortib borishi rivojlangan 

mamlakatlarga yanadi qudratli boʻlish, raqamli texnologiyalar evaziga tezroq 

rivojlanish imkoniyatini taqdim etsa, rivojlanayotgan mamlakatlar aksincha, raqamli 

texnologiyalarni yaratish yoki sotib olish katta mablagʻni talab etishi evaziga 

rivojlanish darajasida keskin sakrashlar kuzatilmaydi. Kichik biznes subyektlari 

faoliyatini rivojlantirishda raqamli iqtisodiyot texnologiyalardan samarali foydalanish 

moliyaviy aktivlar, toʻlovlar tizimi, mehnat, tovar va xizmatlar bozorini yangicha 

tashkil etish, ularni innovatsion asoslarda rivojlantirish borasida katta imkoniyatlar 

taqdim etadi. 

Raqamli iqtisodiyot rivojlangan davlatlarda YAIM hajmi ham, YAIMning aholi 

son boshiga ulushi ham yuqoridir. Shu jihatdan, davlatimiz rahbarining bu masalaga 

davlat miqyosida eʼtibor qaratishi bir maqsadni koʻzlaydi, u ham boʻlsa, birinchidan, 

aholining yashash darajasini yuksaltirish, ikkinchidan, aholining real daromadlarini 

oshirishdir. 

XULOSA VA TAKLIFLAR 

Mamlakatimizda kichik biznes subyektlaring raqamli texnologiyalardan 

foydalanishni rivojlantirishning taʼminlash borasida amalga oshirilgan ilmiy 

izlanishlar jarayonida quyidagi xulosalar shakllantirildi: 

 
1 Muallif ishlanmasi 

Samaradorlikning oshishi

Kompaniyalar raqobatbardoshligining oshishi

Yangi soha va tarmoqlarning iqtisodiy rivojlanishi

Iqtisodiyotning inson manfaatiga to‘laqonli xizmat qilishi

Ko‘rsatilgan xizmatlar ulushining oshishi

Aholi farovonligining oshishi

1. Raqamli iqtisodiyot bu – raqamli axborot va kommunikatsiya 

texnologiyalaridan foydalanishga asoslangan iqtisodiy munosabatlar tizimidir. 

Raqamli iqtisodiyot juda koʻp afzalliklarga ega. Bu toʻlovlarning narxini pasaytiradi 

va yangi daromad manbalarini ochadi. Onlayn xizmat koʻrsatish xarajatlari anʼanaviy 

iqtisodiyotga qaraganda past (birinchi navbatda tannarxni kamaytirish hisobiga) va 

xizmatlarning oʻzlari ham ijtimoiy, ham tijorat jihatidan ancha arzonroqdir. Bundan 

tashqari, raqamli dunyoda tovarlar va xizmatlar jahon bozoriga tezda kirib, dunyoning 

istalgan nuqtasiga kirish imkoniyatiga ega boʻladi. Taklif etilayotgan mahsulot 

isteʼmolchining yangi istaklari yoki ehtiyojlarini qondirish uchun darhol oʻzgartirilishi 

mumkin. Raqamli iqtisodiyot, har xil axborot, taʼlim, ilmiy va koʻngilochar 

kontentlarni tez, yaxshi va qulayroqdir taqdim etadi. 

2. Raqamli iqtisodiyotni rivojlantirish orqali xalqimiz farovonligini 

taʼminlaydigan hamda kichik biznes subyektlaring raqamli texnologiyalardan 

foydalanishini joriy qilish uchun zaruriy shart-sharoitlarni yaratish shubhasiz, bugungi 

kunning dolzarb va ustuvor vazifasi sifatida qaralishi zarur. Agar raqamli iqtisodiyot 

borasida moʻljallangan vazifalar amalga oshirilsa, barcha sohalarda ulkan amaliy 

natijalar yaqqol koʻrinadi va aholi farovonligi sezilarli darajada ortadi. 

3. Raqamli iqtisodiyotni rivojlantirishdagi eng muhim jihat va bir vaqtning oʻzida 

eng murakkab bosqich – bu ishbilarmonlik muhitini soddalashtirish hamda tadbirkorlar 

va biznesning davlat bilan muloqotiga sarflanajak xarajatlarni maksimal 

qisqartirishdir. 

4. Kichik biznes subyektlaring raqamli texnologiyalardan foydalanish butun 

dunyoni qamrab olishi tufayli, axborotlashtirish va raqamlashtirishga oid har qanday 

davlat loyihasi kompleks ravishda hamda yagona kodlash tizimi, iqtisodiy va 

boshqaruvga aloqador axborotni aniqlash asosida oʻrganilishi lozim. 

5. Kichik biznes subyektlari faoliyatini rivojlantirishda raqamli iqtisodiyot 

texnologiyalardan samarali foydalanishni rivojlantirish boshqa mamlakatlar kabi, 

Oʻzbekiston uchun ham uning dunyo miqyosidagi raqobatbardoshligini belgilab 

beradigan strategik ahamiyatga molik masalalardan biri hisoblanadi. Shuni ham tan 

olish kerakki, Oʻzbekistonga bugungi kunda maqbul keladigan tadbir qisqa davrda – 

birinchi navbatda, texnologik ortda qolishdan qutulishdir. Hozirda esa 

mamlakatimizda zarur miqdordagi toʻlaqonli iqtisodiyot subyektlari yoʻqligi tufayli 

yetuk va toʻlaqonli raqamli iqtisodiyotni oʻz-oʻzidan shakllantirish uchun shart-

sharoitlar yoʻq. Bu esa davlatimizga raqamli iqtisodiyotning rivojlanishini uchun shart-

sharoitlar yaratish, uni eng kerakli sohalarga yoʻnaltirish va bu jarayonni imkoniyat 

darajasida ragʻbatlantirish zarurligi koʻrsatadi. 

6. Raqamli iqtisodiyotning eng faol drayveri – bu davlatdir. U raqamli 

iqtisodiyotning asosiy buyurtmachisi va isteʼmolchisidir. Masalan, Xitoy bu maqsadlar 

uchun 9 mlrd dollar atrofida mablagʻ sarflagan. Bozor kapitalizatsiyasi 210 mlrd. 

dollardan ziyod boʻlgan Alibaba internet resursi ushbu sarmoyalarning toʻgʻri 

sarflaganligini isbotladi. Raqamlashtirishdan maksimal foyda olishni istagan davlat, 

zaruriy yuqori texnologik mahsulotlarning bozorini yaratishi va uni qoʻllab-

quvvatlashi lozimdir. Shu bilan birga, parallel tarzda davlat boshqaruvi, muhim sohalar 

va korxonalar uchun xususiy ilovalarni rivojlantirgan holda, elektron iqtisodiyotning 

asosiy platformalarini nazorat qiluvchi instrumentlarni oʻz izmida saqlab qolish ham 

muhim hisoblanadi. 

7. Raqamli iqtisodiyot axborot-kommunikatsion va iqtisodiy hamda moliyaviy 

innovatsion texnologiyalarning rivojlanganligi, shuningdek, birgalikda gibrid dunyoda 

barcha iqtisodiy faoliyat subyektlari, yaʼni tovarlar va xizmatlar yaratish, taqsimlash, 

ayriboshlash va isteʼmol qilish jarayoni obyektlari va subyektlarining toʻlaqonli oʻzaro 

aloqa qilish imkoniyatini taʼminlaydigan infratuzilma ochiqligi tufayli alohida oʻringa 

ega boʻlishi mumkin. Shuningdek, kichik biznes subyektlari faoliyatini rivojlantirishda 

raqamli iqtisodiyot texnologiyalardan samarali foydalanishni uchun barcha iqtisodiyot 

obyektlari va subyektlari sezilarli raqamli tarkibiy qismlarga ega boʻlishi lozim. 

8. Iqtisodiyot tarmoqlari, ijtimoiy soha va hududlarda raqamli iqtisodiyot va 

elektron hukumat rivojlanish holatini baholashning yagona reyting baholash tizimini 

joriy etish orqali kelgusida raqamli rivojlanishning tarmoq va hududiy dasturlarini 

ishlab chiqish uchun baholash jarayonlarini idoralararo muvofiqlashtirishning samarali 

tizimini joriy etish maqsadga muvofiq. 

9. Raqamli iqtisodiyot rivojlangan davlatlarning ajralmas sohasini hisoblanib uni 

rivojlantirishga berilgan eʼtibor oʻz natijasini bir necha barobar ortigʻi bilan qaytaradi. 

Kichik biznes sohasi rivojlangan davlat boʻlishlik uchun albatta raqamli iqtisodiyot 

sohasiga eʼtibor bugun har qachongidanda muhimdir, chunki yuksalishning eng qisqa 

yoʻli raqamli iqtisodiyotdir. 

